
PICORETE ORGANIZA UNHA ASAMBREIA

w Non co-a colera senon co-a
riga mdtage.n
PICORETE quere facer unha asambleia re-
xionalista, Unha asambleia rexionalista,
sin rexionalismo, dino das bulras d'un novo
P. Cobos. Picorete non acouga pra seguire
no cume da popularidade. Festas d’antroi-
do, xantares con brindis, festas da poesia,
todo e bé, si fai falar 4 imprensa. Pra él non
eisiste mais que o seus. Coma Guerrita,
pensa: seu, primeiro; despois de min nin-
guéns. Ifiora que € un xubilado, un crase
pasiva, a quen lle vellen folgados os papés
da autividade, De -feixe de balduque sofia
en trocarase en escultor de pobos. jMal po-
cadol

"Picorete non entende d’ideias, mas conece
0s homes. E-os homes célleos pol-o cham-
Pagne, pol-o agasallo e pol-a louba. Crea in-
tréses—iouh Crispin de meia polainal—e
logo cobra os réditos en bombos...

Picorete e o mestre da iniciativa. Dende
que él autua, non quedou inédita ningunha
Iniciativa, Naide poderd en Galicia nin na
Crufia iniciare nada que non estefia xa ini-
tiado por Picorete. Com’os que acotan yaci-
Mentos mineiros que non pensan esprotar
ende xamais, pro dos que agardan recibir
algun benificio, eisi & o noso homiio. Coida
Q4¢ a injciativa de seu é algo; coida que a
Iniciatiya pol-a iniciativa sin a vountade que
logo fdigaa praitica, sirve pra algo... mais
ue pra conquerir gabanzas dos parvos. jE

inda hai quen tome a Picorete en serio! Pi-
corete € a vanidade no cursi; a fachenda en
xeito de pelfcula de longo metraxe pra cine;
o afan de medro, en mangas de camisa; o
arrivismo en caricatura. Picorete a canto fai,
imponlle o tributo do seu nome. Dixérase
axuda de camara da inmortalidade, jouh
Conceicién Arenal!

Picorete quere servire de eixod’unha nova
Galicia. D’unha nova Galicia que siga sendo
colonia de Castela e que se difrencia da vella,
somente en duas cousas: en ter archivos de
proyeitos pra todo, co seu nome en cada
folla, e en contalo a il e a outros, galegos
d’alma casteld, que inda non se redimiron a
si mesmos, por deputados a Cortes. Enimigo
do cuneirismo que o deixa a il sin acta, que-
re—xa que Besada non se op6n—que o cu-
nerismo aberto d’hoxe se troque nun cunei-
rismo galego. Pra iso e pra que o seu nome

siga soando, coida perciso facer un rexiona.
lismo de xeito individual e domiciliario. Quen

seipa algo de algo que llo diga a él; quen

Tifiamos mentes de facer
mui axifna un gran mitin
rexionalista na Cruina, con
represencions de todal-as
Irmandades da Fala en Ga-
licia, no gque autuarian co-
rrelixionarios de prestixio.
A suspension das garantias,
obriganos a deixalo pramais
adiante.
Non temos presa...

tefia unha ideia que lla leve a casa. Il xus-
gard todo e aproveitard o que lle convefia.
Ergueu o panterlo. Agora a ver cantos pa-
Xaros parvos caen no engado.

Leimos o manifesto de Picorete. Non olla-
mos n'il nin a soma d'unha ideia. Vimos, en
troques, que Picorete fala «del ensuefios
(miiseca de vals lento). Vimos tamén que o
mesmo Picorete ten dibida de que se poida
chamar rexionalisimo o seu rexionalisimo.
Picorete quere que non haxa cuneirismo
(asifiala a via dcfea pol-a que desexa ire);
quere turismo, ferrocarris, etc. Con isto coi-
da que a persoalidade rexional xa poderd
xurdir triunfante. A raza, a lingua, a terra,
cimentos da coleitiva concencia galega do
porvir, son pra Picorete cousas sin impor-
tanza ou cousas perigosas. Pra Picorete non
hai un probrema de nacionalidades nin un
probrema ibérico. E pensa, ou quere facer
pensar 6s parvos, que o que non consegui-
ron as Asambreias agrarias de Monforte—
todol-os temas d’intrés prditico pr'a nosa te-
rra ali s’estudaron—¢ os solidarios galegos,
xente san, chea de fe, xuventude e talento,
vaino conseguire il en corenta e oito horas
de retorica, con remate d’enchente, na xun-
tanza d’'unhos poucos dependentes do caci-
quismo e da polftica centralista. [Déixese de
macanas, chél Como dixo Unamuno, iste
Unamuno que agora loubou a Espartero por

habere feito unha lei na que esnaquizaba 6s
alcaldes de R. O, bacilus da apendicitis do
ministeiro da Gobernacion, os corejanoss,
os que levan a marca d'unha ganderia poli-
tica, son xentes recusabres pra toda reno-
vacion.

iO rexionalismo de Picorete! Conécese
ben lendo seu manifesto. Nin contén o idea-
rium do rexionalismo galego pai de todo-los
rexionalismos espafioles, que tivo a Brafas
por apostole, nin sustancia federalista, nin
alentos nacionalistas, nin somas do credo
de Mella, nin unha forte base de sentimen-
to. Picorete na sua inorancia—da que fala
mui ben o notabre esquirtor e poeta Xacin-
to M. Mustieles na Vex de Catalunya, n'un
artigo que pubricaremos no préiximo nime-
ro d* A Nosa Terra—esquenceuse de que
Galicia € unha patria natural con lingua
propia, irmdn da universalizada lingua lusi-
tana; unha patria natural de xeito librecam-
bista. Ifiora que os probremas galegos son
probremas naturaes e non artificios suxetos
4 vountade da «Picoreteria andante». Coida
que o noso rexionalismo ¢ com’as varas
d'alcalde, que no pago de xantar mais ou
menos, podense siguire desfrutando, xa que
convén pofiérese en condiciés de conquerir
outro cdrrego mais outo e mais pingiie.

a*

O rexionalismo nove € cousa da moce-
dade. O rexionalismo € unha cousa integral
que si se sinte lévase na y-alma, e fai a un
escravo. O rexionalismo novo—sentimento
primeiro, logo conscencia—non pode impo-
nerse con discursos da noite para a mafan,
Percisa de espiritos limpos de cubizas, de
prexuicios e rutinas. A rutina ten orixe or-
ganica e d'ela non se librad nin os homes
de talento. Percisa de rapaces com'os que
forman nas filas das Irmandades da Fala,
que viven en galego, traballen en galego e
morren en galego,

Na mentres as cinco sestas partes do noso
pobo —percisamente as que son base de vida,
as que traballan pra que as outras medren—
tenan un idioma, bandeira de democracia,
no que latexa a y-alma da raza, tod'oc que
nila hai de esgrevio e enxebre, e ise idioma
se desprecie ¢ s’esqueza pol'os rexionalistas
de R. O. que a Madri ollan pra rubire, disi-
mulando até o acento rexional, ficardn en
leria as ridicolas asambreias picoretistas
afincadas n'unha parva megalomania.

#

As groriosas asambreias de Monforte,
fono exemprares, tifian organizacidés tras
d’elas, fixeron concrusids sabias jé conse-
guiron moito? Os solidarios galegos erguen-
do a bandeira da cidadania, loitando fera-
mente a costa de sacrificios, tendo tamén
masa, non se viron obrigados & acougar?

jAi Picorete Picorete! Inda que lograses que
se fixeran camifios e ferrocarris, e indus-
trias, o probrema galego siguirfa en pe.
Porque isto non tragueria unha forte con-
cencia rexional. Porgue a concencia rexio-
nal ha traguela a eisistenza d'unha satisfai-
cién interior que devefia do talexante senti-
mento da patria natural. D’outra maneira
teremos prosperas colonias de Castela, te-
remos trallo colonizado en fautorfas sin
alma. E un rexionalismo e¢isi non € rexiona.
lismo; porque o mesmo poderia facelo Pico-
rete antre Valladoli e a Cruna, como na
Extremadura ou na China,

Pol-o mais, nos somos modestos, homil-
dosos, pro limpos com'a gota d'auga. E
vimos traballando. sin agardar nin'fama nin
proveito persoal, pol-o rexionalismo esgre-
vio, Somos apoliticos. Crémonos obreiros
d'unha minsion social. Predicamos ¢'o exem-
pro e estamos dispostos—xa que entende-
mos que as ideias sin os homes non son
nada—a opofier condutas a condutas, en-
trando no terreo do persoalismo, pra arrin-
car caretas, si a ilo se nos obriga.

Séipanno, antre outros, ises poucos sifo-
res que abusando da representacidn d’Ou-
rense, con xeito caciquil, xa que non res-
ponde & vountade popular, falan do emba-
rullamento d'angas limpas. ,

O Ourense que se manifestou repubricano
fai algus-dias, o Ourense que foi n’outrora
contra da Deputacion provincial caciquil, o
Ourense dino que non adica a sua concen-
cia u'unha abreviatura de vanidosos, peque-
rrechina coma pola d’ameixeira, non cabe,
porque serfa aldraxalo, n'uuha folla teleféni-
ca, da que non foi xiquer amanuense. E
coste que na Irmandade da Fala da Cruna,
hai ourensans intelixentes.

Coste tamén que o «divide e vencerass
non se fixo pra nos. Quenes s'axuntan to-
dol-os dias, cheos de fe, dando mostra d'un-
ha tenacidade, nunca vista en Galicia, coma
nés xuntdmonos, dende fai mais d’un ano,
pra pensare e sentire, pra facer porpaganda e
pra estreitar relacios con todol-os irmdns de
todol-os pobos galegos, somos invencibres.

Ascolten os mauristas

QOBOR do « Rexionalismo e Nacionalis-

maox», ten pubricado un artigo no No-
ticiero de Zaragoza o aifiore Ossorio Ga-
lardo, persoalidade sainte do maurismo.
D'il son istes verbes:

«Convén a Espania unha politica rexio-
nalistu? Resoltamente, si. O caciguismo, o
desgoberno, a inmoralidade, tod’a podredu-
me da nosa patria, eisisten porque os po-
bos dormen amionllados deizdndose escra-
vizare. Hai cidades con 30,000 habitantes

onde s'ifiora que cousa é abrir un colexj,
elettoral. Hai capitaes con 100.000 almgs,
Universidade, Andencia territorinl, Capj.
tanta xeneral e alzobispado, entregadas g
vountd ausoluta d'un soyo sifiore de quep
dipende até o dirveito de. respirare. Non g
comprende senon olldndoo tan fondo ate;.
gamento d'infamias ¢ noxos. B com'até 4
data fono initiles as chamadas pra erguer
s pobos da lama do degradacion, feitas ng
nome d'intreses e porgramas Tenéricos pry
todol-0s espanioles, terase de fiar sua rodey.
cion 6 imstinto da sua persoalidade, pojy
alentdndoo terd de sere mais doado que des.
perten a dinidd y-a arela de conservacion,

;Como ten d'ollare o Estado espaiiol
unha politica rexionalista? Con garimosg
zlusion; decatdndose de que o rexionalismp
inda con acritudes e estravios, é carne e san-
gue d' Espania. Ollala coma cousa propria ¢
fortalece a; gardarlle prevenciéns e escin-
dila.»

Xa o sabedes, mauristas. Seg@n o voso
outo correlizionario Ossorio Gallardo, os
patriotas somoes nos; o8 antipatriotas aque-
les que co'n carela do vexionalismo, trala-
Han pra rubive, recadando comenenciuas, e
sendo amigos e servos dos vellos politicos
do Espatia que morve pra deixare camine i
nova Lheria.
FrrrrRRR R R R e P PR R R R S

Como trakialian 10308 irmdns do Ferrol

Irmandade da Fala do Ferrol, pubricou

un manifesto que s'encarregaron de es-
palldrenno pol-as ruas d'aquela cidade os
mesmos que o ﬁxeron.

Xentes de sinificacién e prestixio, non
dubidaron en seguil-o exempro dos irmans
da Crufa, trocandose en espalladores de
follas cheas d’ideias, desafiando o ridicolo
pol-o amore a un outo credo de cidadania.

O manifesto causou mui by efeuto na
opinién ferroldn. Estd esquirto en termos
sinxelos, pro ateigados "de cultura, de pa-
triotismo, de ldxica. Darémol-o a conecer
por trechos no noso boletin.

A Irmandade do Ferrol ten organizada
tamén unha conferencia, prao dia 1. de
Xulio, que estard a cdrrego do catedratico
composteldn Luis Porteiro Garea.

E axifia pensa, igoalmente, inauguraf
n'unha carballeira da finca «O Monte» 0
Teatro da Natureza, c’unha festa de arte
solene.

Os irmdns do Ferrol dinnos que cada di3
tefien mais fe, pro que cada dia e mais gran-
de a nosa responsabilidade.

Certo, certisimo, Por iso temos todos 05
que levamos a estrela na frente que traba
llar con entusiasmo, mentres oubean os cans
do rexionalismo ortodoxo que andan 4 bus®
ca de 6sos, pr'é seu medro, na alquerid
centralista,

Ccontra de berros, razons

Pg_a; os ifiorantes ou labercos que, co'aruin
intencién d'abafarnos antepofien un viva
Espafia a un viva Galicia, esquirbeu no Li-
peral de Madrid o culto catedritico caste-
14n do Instituto da Crufia D. Rafael Pérez
Parreiro:

«...0 artigolista non é separatista, senon
coma derradeiro estremo. O artigolista ten
inda vergofia, cousa que xa abonda pouco
alistes tempos, e sinte mais nobremente que
osque fan milleiras de aspaventos. Pro antr-o
separatista mais doente e o mellor patriotei-
1o, prefire 6 separatista, con todal-as suas
puerilidaes:porque iste, cando menos, amos-
tra que ten vergofia pol-a honra da sua pa-
tria e dos seus ideiaes; e con quen ten ver-
gofia, sempre & doado entendérese, por mui
difrentes que sexan os puntos de vista. Pro
ante o galego ou cataldn arrenegado, que
berra - «eu non son galego ou cataldn, se-
non espaifiol e jviva a Espafia da perda das
colonias, do caciquismo, da fame, da po-
drels—ante ise non hai mais que abrochare,
hotar ben as chaves ou recada-a moca.»

O boletin Andalucia, pol-a sua parte di:
¢Ises que deixan esquecidos os sentimentos
da Patria natural e falan en troques en ter-
mos valeiros d’un gran amore & Nacidn-Es-
tado, sin concretal-o nin afincal-o en parte
determinada d’ela, lémbrannos a Rousseau
que decfa sentire un amore fondo pol-a Hu-
manidade, e mandaba seus fillos a Incrusa.
Os incondicionaes da Nacién-Estado 6 que
pospofien o sentimento da Patria natural
{émo poden afirmare o da Patria orgénica?
0 andalus, o galego, o cataldn, o basco,
poderian deixare de ser espaioles, pol-a for-
2a d'unha fatalidade. Pro sempre, serdn an-
daluces, galegos, catalds e bascos.» Pra que
¥iva o alcalde, ten que vivir dinantes o ho-
me alcaldabre.

o s o U Y Y Y

ANDALOCIA, CON NOSCO

EFIRINDOSE & A Nosa Terra, di o nota-
bre boletin Andalucia orgo dos inteleu-
WWaes d'aquela rexidn, e que s'imprenta en
Sevilla, logo de recoller algo do ‘dearium
U€ vimos desenrolando:

Agradecémoslle suas gabanzas 6 simpati-
€ boletin galego que moito nos engayola
Sefnaﬂalmeute c’os fermosos traballos pu-

MCados na doce e armofiosa fala da sua
Poéticy rexion, idioma no que latexa o belo
“ Malencénico sentire dos seus fillos, alma

dtenrura, 4té dos seus cantos de xenreira

“de seus versos conmovedores.

Andalucia, a Patria do Sol, quere man-

dtlle por nos fervorosos agarimos 6s fillos

da Patria da Brétema, doce com’unha eter-
na alborada. {Ouh Federacién: compremen-
to na unidade d’amore de todal-as patriasl...
Os fillos da nostalxica Galicia erguerdnse ¢
fin. ;Quen ama a sua terra coma iles? ;Que-
nes millor que iles gobernarian a sua terra?

Nos, loitadores do belo ideial crémonos
ben pagados sintindo pol-a Patria irman o
goce d’un amore que endexamais perfumard
o peito valeiro de ningtn triste centralista.»

CADRO ENXEBRE

76) alcalde d'unha aldeia galega (o de

~ Castro, na provincia da Crunia,

se non estamos trabucados) foi a sau-

dar @ Reina Sabela, cando ista na com-

patia do ministro da Marina, #ba pr'é
Ferrol.

0 alcalde, un labrego rexo san e ba-
ril, faloulle en galego 4 Reina. O mi-
nistro, dixolle 6 alcalde: «A S. M. ha?
que falarlle en casteldn.»

E o bon labrego, dino, sereo e repou-
sado, escramou.

—jAi, sifiore, ew coidei que 08 reises
tifian obriga de conecere todal-as linguas
que falen os homes dos seus FEstados!...

O mindstro quizo repricare. Mais a
Reina, que se puido decatar dos verbes
do labrego, dixo: « Ten razém o b paisa-
no. Fileme en galego canto queira, que
eu comprendereino.s

O feito é historico. Ise alcalde, hono-
row a nosa raza. Ise alealde non era dos
que queren vevir xunguidos a unha vara
ou. a duas, inda a costa do mais sinwelo
da dinida politica. Ise alealde non do-
bregou o espifiazo pra rubive. Ise alcal-
de non donaria sua representacion ende
xamais a ningan alealde pra nengunha
festa da poesia galega, onde o galego coi-
darase cousa baiza e vergofiosa, Iseal-
calde non firma: ia telegramas de recra-
mo pra engayolar 6s caciques centra-
listas. Ise alcalde galego, quimo que o
entendesen en galego. Ise alcalde—;be-
nia ill—é un simbolo pra nos. Froito
san do enxebrismo. Non sabia de cubi-
zas, d'arribismos, de vanidades...

D0 PATRIGTICO MANIFESTO CATALAN

0 réximen enropen que desexamos

C;\Nno se dou a pubricida o folleto do noso
irman Antén Villar Ponte, nomeado
Nacionalismo gallego.— Nosa afirmacion re-
xional acababa d'espalldrese por Espafa o
manifesto dos rexionalistas cataldns de 1916.
No folleto refirido, inda puido esquirbir
seu autore dinantes de facelo pibrico: <Es-

tamos conformes co manifesto dos cataldns.»

Agora os rexionalistas de Catalufia vol-
volveron a espallaren outro notabre mani-
festo. Tamén o facemos noso, e tomamos
d’il iste trecho, dino da meditacion:

0 réximen federativo.

«Darlle 6 Estado unha constitucién federati-
va, ista e a grande solucién renovadora.

Con unha organizacién interna d'estrutura
federativa, os pobos ibéricos consiguirian un
ambente d'irmandade e de intimidade garimosa
que arima #s fortes unidaes indivisibres. As
cidades vivas, que ald e acold d'Espafia gardan
lembranza d’antigas grandezas e sinten nas suas
entranas xérmens de capitalidade, foran centros
d'intensa propulsién d’'unha vida renovada, e
labrarian con’as cidades italianas novas facetas
e matices con que enriquecere a civilizacién.
Alixeirado o Estado do traballo fondo que sébor
d’il gravita, creado por isas correntes de rexur-
dimento, irfa adantindose as outas funciéns
d'unha suprema direicion,

Ista organizacion federativa € por outro lade
a que ten de corresponderlle a estrutura da so-
ciedade espafiola, dividida en nacionalidades, en
pobos que gardan unha persoalida definida. Es-
tabrecela ¢ sometérese s eisixencias das grandes
forzas naturaes e historicas que nos fixeron a
todos coma somos e non d'outra maneira, forzas
de fatalidade que non s'atallan con leises nin
reas decretos, nin follas de constitucién; é obe-
decere a un imperativo de xnsticia fineco funda-
mento posibre de vincules xuridicos, sélidos e
fixos; é fortalecere o Estado (que beno percisa)
dondndolle enerxias vigorosas que non aproveita
ou que lle perxudican, com’as da periferia espa-
fiola.

A técnica imp6n igoalmente, ista forma d'Es-
tado. O Estado composto on federal constituye
unha perfeicién na organizacién politiea, xa que
sifiala a divisién do traballo co’a maior adauta-
cién & funcién que & sempre sen resultado, xa
que artignla mais seguramente co’a cousa pribri-
ca todol-os centros vitaes do pais, xa que espalla
por todol-os ambitos do pais escolas de vida
pubrica, onde aproveitase por compreto a forza
motriz dos grandes amores 6 terrufio, e prepé-
ranse os estadistas superiores, isto &, os homes
que axuntan a forza da teenico-politica & pulo
do ideial,

I non erea ninguén que & emprendere iste ca-
mifio faigdse un esperimento esceucional, un
salto d'unha maneira desconecida; non. Mui do
revés. A forma federativa é a constitucién nor-
mal do Estado moderno, a mais xeneralizada, a
dos pobos direitores. A imensa maiorfa dos
homes civilizados do mundo viven en estado
d’iste xeito, e as mareias da opinién universal,
dend’as que resolven as masas da democracia
socialista até as que encamifian 4g multitis obe-
dentes as voces do chan nativo e da historia,
asifialan no hourizonte novas estensiéns do fe-
deralismo, O trunfo da forma federalista na
autual guerra foi lumioso ahondo. Resistin a
proba do fogo, d'un fogo coma outro non relem-
bra a historia e saiu d'ela vitoriosa, en todol-os
ordes.

Tral-a guerra, a forma unitaria ten d’ire esmo-
recendo, facéndose mais rara cada dia; fecard a
maneira de reliquia, de forma d'escencién prlos
pequenos pobos homoxéneos, coma o goberno
direuto, com'a asambleia & ir libre, coma tan-
tas fosilizacions d'instituciéns caidas reviventes
soyo n'algunhas terras escuras.»

TINO CUME

(CON T O)
por LEANDRO CARRE

QUI-:IMABA o sol.

Co’a gorxa enxoita, canso de camifiar,
o pastorifio detivose un istante 4 soma
d’un penedo.

Facfa xa moito tempo que andaba en
busca d’unha ovella descarriada. Cando se
afastéu do rebafo parecfalle que non debfa
estar lonxe; mais non atopaba a condanada,
inda que a buscaba escrutando todo o
monte.

E que calor iba; era terribre, abafante.
Se ao menos tivera auga. Pero quén a verfa
por ali, se ainda o cauce do rio brilaba ao
sol co’as suas pedrifias pulidas, compreta-
mente enxoifas.

Pegdbaselle a lingua. Ergueuse e apoidn-
dose no cayado subiu monte arriba. Cicais
pol-as outuras estivera a perdida; pol-o me-
nos dendes d’alé enriba poderia ver mellor
o conxunto do monte e divisar a ovella.
Subfu traballosamente. Era a pendente
grande, e os toxos, uns toxos pequenifios e
duros, estorbdbanlle. Conforme {base che-
gando ao cume un arecino fresco animabao;
podfa alentar mellor inda que a sede mo-
lestdballe moito, Abriu a boca pra refresca-
la sorvendo o vento.

Xa divisaba gran parte do monte e alo
aos pes espalldbase a veiga, a anacos es-
curecida pol-a mancha d’un pifieiral, € na
que amarelaban as searas. Unhas casinas
pequenifias ergufan pra 0 ceo os seus pe-
nachos de fume branco.

Tina fame tamén. Era medio dfa; ben
craramente llo dicia o fume das casinas; ben
o comprendfa pol-a outura do sol jo sol!
jpor qué habfa de queimar tanto!

E nada, Por ningures aparecfa a ovella.
Subfu mdis; chegéu hastra o <castelos,
coase no cume. O «castelos era un penas-
quedo de caprichosa forma, a que debfa o

seu nome. Poidera dar que ali lograra des-

cubrila.

E descubriuna, si; ao cabo apareceu a es-
traviada ou a fuxitiva.

Deitado & séma do penedo, estaba ouser-
vando todol-os currunchos do monte cando
ofu un balido. Ergeuse e puxo nos ouvidos
toda a atencion do seu espirito. Novamente
o valide deixouse ouir, craro, cercan.

Corréu. Enriba d’unha pena do «castelos,
triscando nas silvas y herbas que medraban
nas gretas, a ovella estaba en pé, facendo
equilibrios.

C6 entusiasmo do hachadego brincou de
pena en pena; pés e mans axuddrono a su-
bir, servindolle d’escada as fendas ou as

raices das gretas, hastra que chegou cabo
da ovella. Fixoa descer e boutouse €l ecas-
telos abaixo. Mais o descenso era perigoso,
e n-un istante faltdndolle apoio caéu.

Tropezou o seu corpifio n-unha saliente;
pillaron as suas mans unha presa de silvas
que deixaron n-elas un rasto sanguento;
pero non puido evital-e terribre aicidente.

Perdeu o conocimento ao bater nas pe-
dras do chan, base do tcastelos,

*

Abriu os olles. Unha dor inmensa sufriu
ao tencionar erguerse. Pol-o seu rosto, quen-
te e pegaxoso, un suco de sangue arripiou-
no. Eran lixeiras rasgadelas; enxugounas
co'a manga da camisa. Novamente mais
acougado xa quixo porse de pé, pero outra
ves a dor terribre fixoo caer no chan n-un
escalofrio de todo o seu corpo. Tifa creba-
da unha perna; non podia moverse, non
podia,

A berros; berros 'de dér e de medo 4 mo-
rrer ali, desleixado, pediu acorro; pero nin-
guén podfa ouilo; lonxe, moi lonxe estaban
os seus compaifieiros c6 rebafio, arredados
d’él por unhas horas de camifio, e mais lon-
xe ainda a aldea, aquelas casifias pequeni-
fias agachadas antre o verdecente arvoredo.

E a sede; unha sede ardente, que o aco-
raba, tirdballe os folgos pra se movere.
Doialle a perna ao facer o mais leve movi-
mento; dofalle terribremente, e estibase
quedo, moi quedo, Zombabanlle os ouvidos
coma s'un enxamio voase d'arredor d'él;
queimdballe a gorxa. Pechdu os ollos.

Cando acorddu estaba posto o sol, Espa-
lldbase pol-o ceo unha mancha vermella,
inmensa, que medraba, medraba pouco a
pouco e foi enchéndoo todo.

Arrastéuse mordendo os beizos rabiosa-
mente pra aguantal-a dor da perna. [Qué
caro lle custaba! facendo grandes esforzos
apenas se lograba movérese.

Mais queria fuxir d’alf, querfa chegarse &
aldea canto poidera, e seguia arrastdndose,
sofrindo coma se a cada movimento [I'esga-
zasen o Corpo.

Anoitecia; ao lonxe ibanse esvaindo os
montes confundindose ¢6 ceo, mesturdndo-
se co’a escuridade dos pifieirales; novamen-
te as casifias ergueron a sua colunifa de
fume branco. Cara 4 elas.camifiaban por
veredas e corredoiras fatos de bois, rebafios
d'ovellas, coma formigas, coase imperceiti-
bres. Soilo él non podia chegarse 4 sua ca-
sifia; aquela casifia que via ald, lonxe, moi

————
lonxe, 4 veira da estrada, cinta branca que
se perdfa antre os pifieirales.

Berréu mdis; berréu hastra que xa njy
vos tifia, nin vagoas nos ollos que tantg
choraran. Pero ninguén o ouvia, ninguép
podia ouvilo. E él alf, soilo, esquedido ng
monte, antre os penedos que somellabap
medofientos pantasmas co’a escoridade da
noite; arrastandose, morrendo.

Non ollaba d'arredor pra non ver aquelas
moles que o amedrontaban; fitaba sempre,
sempre, ao lonxe, a casifia da estrada.

{Non irian na sua busca? jNinguén se coj.
daria d’él? e arelante ouservaba o camiio;
ollaba xa coase sen ver, pola escuridade da
noite e pol-a dor dos ollos, que de tanto
fitar e de tantas vdgoas coma" verteran so-
mellaban de ferro, de ferro candente pol-g
pesados e dorosos.

Ao cabo brilaron uns puntifios de lus; so-
mellaban luciérnegas que vifian pol-o ca-
mifio. Si; buscarifano, habfan dar co’él e le-
varfano 4 casa pra o curaren, pra sanalo.

E quixo berrar, chamalos; mais non poi-
do. Esmoreceulle a vos na gorxa ardente,
Incorporouse apoiandose nos brazos, facen-
do un derradeiro esforzo, e sintiu outra ves
o enxamio que o atordoaba voando d’arre-
dor da sua testa: pero esta ves vfuno, viu
unhas avellinas miudifnas que coma luciér
nagas tifian unhas lucecifias azis e confor-
me se chegaban a €l iban medrando e facén-
dose mais luscentes. Viunas mais craras,
mais distintas; xa a seu rente, rodeandoo,
pillirono nos brazes. Via os bracifios e sen-
tiaos apoiados no seu corpo dérido, ¢ pas-
mado nofou que como tifan brazos tifian
tamén unhas cabecifias moi bonitifias; unhas
carifias d'anxifios, coma os anxifios das es-
tampas que habfa na sua-casifia. E os anxi
fios levabano nos seus bracifios antre unha
nube resprandecente.

Espinas é Bagoas

Tbamos a andarelas pol-os vizosos prados,
Collendo nas ribadas'e frondentes ladeiras,
Margaridas e lesta rosas, herbas salgueiras
E bégoas de San Pedro nos frolidos yalados.

Hla, noviiia e dogce, tifia os meigos engados
Das lenes volvorstas gue, prestes e lixeiras,
Tecendo e destecendo, sotis e vagaxeiras,
Bicdbanse nas froles en alegres noivados.

Eu fixera pra ela un ramo moi xeitoso,
Qu'albura do seu peito cobizaba suidoso,
Ofercinllo e colleuno con tal presa y-afan,

Qu'o sintir das espifias as lacerantes magoas;
Ceibbu lixeira as rosas ciscdndoas pol-o chsn
Nas suas mas quedano as espifias y-as bégos®

Vicroriano Taiso:
Compostela.

Do libro no teare Adgarimos e zenreiras.

DO MET IEISSE

por XAIME QUINTANILLA

LGUNHAS presoas poéiienlle como chata 6
A— noso movemento a falla d'inteleutuds
antr'as nosas filas. Isto non € certo. Hai moi-
tos nomes, de ‘todos ben conecidos e que
pon € perciso repetire, qu’amostran cum-
pridamente que non estamos valeiros d'ho-
mes cultos. Pro jqu’é inteleutualismo? ;Non
serd unha escrecién patoldxica da intelixen-
za com'o sentementalismo a é dos sente-
mentos?

Conecfamos 6 home intelixente, cheo de
cultura xeneral e |6xica: un pouco espafiol
e outro pouco francés, que recitaba versos,
non ifioraba as leises de Berthelot e hastra
sabfa a orografia asidtica. Era este home un
pouco sutil e outro pouco tenoriesco. Tifia
corazon e se lembraba as veces de qu'alu-
meaba unha lus drento do seu peito. Sabfa
da lanzalfa dos momentos de Mozart, canta-
ba cortesfas nos currunchos dos xardins
malencénicos e as veces loitaba nas barri-
cadas. Era un home compreto, un home in-
telixente. Pro tras d'il veu o home inteleu-
tual, cheo de razonalismo kantiano, analista
profundo e conecedore do alphabeto grego.
E o inteleutualismo foi, dendes dentonces,
unha debilidd da intelixenza. E se nomea-
ron inteleutuds os homes adedicados 0s es-
tideos da enxeneria, conecedores das td-
boas de Verboekoben e ademiradores da
miseca de Ravel. A intelixenza xa non foi
o abellén poeta da fdbula unamunesca; vis-

teuse cota de malla: unha cota feita de so-
rites, e lanzouse 4 mundo chea de razén.
O estare cheo de razén € xa unha cousa
compretamente espafiola, cudseque framen-
ca e toureira. E véxase como iste tipo im-
portado da Xermania, fillo dos graves dou-
tores tudescos, fixose presoaxe de taboado
por obra e gracia da enchente de razon.

E posibre que nas nosas filas non haxa
d'ista cras d’homes. Nosco non estamos
cheos de razén e menos de razén kantiana,
Nos sentimos, si queredes, un poiico pirmi-
tivos e outro pouco bioldxicos. Pro non
pensamos nin sofiamos con verdades auso-
lutas. Todo é, pra nosco, compretamente
relativo e aucidental. E vemos qu'as leises,
qu'a mesma vida estan trocadas por valores
artificids. Nosco loitamos por naturizare a
vida. E somentes no nazonalismo nos ato-
pamos naturalmente, folgadamente, porque
pensamos de cote qu'a nosa Pdtria é a tne-
ca entelequia viva, verdadeira, chea de lus.

Fixddebos en qu'Espafia é un conceuto
mais ben ‘qu'unha realidade positiva. Isto
dos cénceutos e cousa adoitada pra qu'os
intelentuds fagan xogos logomaquicos. Mais
nosco non sentimos qu'un conceuto poida
sere aguillon prlas nosas vountades. Os
conceutos nos fan surrire. Mais o berce, nosa
nai, n6s mesmos, non NOS Creemos conceu-
tos, pois coidamos que, ainda todol-o biolé-
xicos que se quéira, nacimos pr'algo mais

Raza viril: a morte vai fuxida

batendo as negras 4as no fondo abismo;

n-un tolo parosismo

retorcéndose vai; marcha vencida,
Brila o aceiro lucente do dios Febo

no aznl eter do espacio sideral,

e ximen as ferraxes do portal

que garda as sombras do prefundo Krebo
Filla dos inmortales, non poidias

tranquila abandonal-a tua sorte

nog brazos frios da aterida morte

que cortase a cadéa dos teus dias.
Enervada, quizais; do esquecemento

nas augas venenosas sumerxida,

ben poideches quedar esmorecida,

con débil pulso e fatigoso alento;

pro morta, eso non, porque ¢ imposibre

morrer de amor nos brazos d'un amante,

mentes un eco de pasién trunfante

no roxo sangue das artereas vibre.
Raza inmortal: un alquimista forxa

== @ PR RN R

por GONZALO LOPEZ ABENTE

meigo collar de rica pedriria
c¢'o esprendente folgor do abrir do dia,
pra pendurar no marmol da tua gorxa.,
Dos peheteiros da virtude véan
aromas de perfumes orientales.
y-os rumores dos liquidos cristales
das fontes paroleiras no ar reséan
Abre os ollos, desperta, mira, escoita,
como aquel trovador vello te chama
con brando acento, y-outra vez se inframa
no ardente fogo da sagrada loita,
Salve, diosa inmortal, reina, saide.
Volve a surrir no teu natal paraxe
gue de novo rebule o teu linguaxe
nas armofiosas cordas do laude.
Ergnida estd a bandeira sacrosanta
que o nobre peito do teu fillo adora,
y-a tecelana da xentil aurora
no ourente a frol do teu porvir levanta.

Do libro Alentp da Raxa.

outo que sere un conceuto mais. Galicia, a
Pitria galega é unha realidade natural, pos-
ta por enriba das vountades dos homes e
que non € posibre transformare en conceuto.
Por mui inteleutual que se seia é imposibre
facere logogrifos coas realidades viventes.

A liturxia espaiiola.

Todo isto nol-o inspirou D. Miguel de
Unamuno, con un dos seus derradeiros tra-
ballos, pubricado no Nwewvo Mundo. Nos
acusa de liturxicos e pensa que da montei-
ra fixemos hostia e copén. Contra o rexio-
nalismo de monteira estamos peitando nos-
co a cotio. D. Miguel, querendo cazdrenos
como raposos, cazou Os rexionalistas de
moca e pichel de que falaba derradeiramen-
te A Nosa Terra. Véxase com’os rexiona-
listas andaluces—que D. Miguel pensa que
non eixisten—peitan contra o framenquis-
mo, ou seia contr’a liturxia do rexionalismo
d'esposicién. Véxase como nosco loitamos
contra o rexionalismo de dimpois de xanta-
re, fogo d'artificio trocado en ringleiras de
VErsos.

A liturxia estd no conceuto Espafia. ;Qu’é
a Espana de pandereta, senon a liturxia
mais cativa? JE a navalla na liga? jE a War-
cha de Cadis? jE o pintureivismo toureiro?
JE as prazas de tourost (E o chin-chin pa-
trioteiro das sesiéns de Cortes, taparrabos
de todos cantos ladroicios en Espaiia foron?
Por conservare a liturxia d’aquel conceuto
perdimos as colonias, e agora, no intenso
sacudimento que fai tremare 6 mundo, per-
dimos a vergonza, si é que pédese perdere 6
que xamdis se tivo. Por aquela liturxia aba-
fouse 6s militares, pois tinan de calare no
nome da Padtria, ainda qu'o favoritismo tro-
case 0os homes en maricas. O nome d’Espa-
fia foi a celestina mais podre de todos can-
tos na pilitica e nos negocios porcos jfivé-
ronse homes. Porqu'en Espaia facérese fio-
me e sindnemo de pouca vergonza e somen-
tes fanse homes os presidiarios... pre-licen-
ctados. D. Miguel non se sinte basco nin se
sinte litirxico. Pol-o derradeiro o deixaron
sin reutorfa, pra que vexa ben craro qu’en
Espana € perciso comulgare nas manifesta-
cids esternas d’un culto' noxento. Pol-o pir-
meiro é p'OSibt'C que volva a sere reutore,
que se non fose D. Miguel quen é, poderfa-
mos pensare que se tifia trocado en lamecis.

Xa dixen denantes que nosco non ade-
metimos verdades ausolutas. Nosco non ri-
famos por sere galegos ou gallegos nin pen-
samos qu'os bascos perdan o sono por non
sere zascos. A custion € sere ou non Sere.

2

E a nosa labore é fortemente afirmativa,

Queremos sere, arelamos vivire, e as frman-
dades son novas Xuntas de Defensa da no-
sa dinidade coleutiva. Estamos xa fartos de
transixire coa mentira e coa liturxia. E vol-
vendo os ollos 4 nosa terra nos atopamos

con que n'ela estin as fontes do noso re-
xurdimento, con que somos fillos d’ela e
nada mais que d’ela. Nos sentimos galegos
denantes que nada; dimpois, espafioles: mais
do mesmo xeito que nos sentimos europeos
e habitantes do mundo, formando parte da
humanidade. Que por sere galegos non re-
nunzamos 4 nosa condicién d’espafioles co-
mo non podemos renunciare 4 nosa condi-
cion d’homes.

{Non vos parece que pol-o mesmo que
somos homes nos temos que sentire mais
galegos e mais fillos da nosa terrar

O A

UNHA XIRA GALEGUISTA

Nosos irmdns de Monforte, fixeron unha
nova xira galeguista, a Ferreira de Pan-
tén e O castelo dos Condes d’Amarante. Na
sua compaiia iban moitas sifioras.

No Auntamento de Ferreira foilles ofre-
cido un bo Munck, pol-o culto segredario se-
fior Sdnchez Taiz. Logo xantaron n'un sou-
to mesto, verdecente e sombriso.

Ali axuntouse moita xente labrega. Léuse
a formosa poesfa <QGalicias do imenso Ra-
mon Cabanillas. Dimpois falaron con fonda
elocuencia os sifiores Hermida, Rodriguez
Sanchez e o abade Sr. Santos.

Como escomenzara a chover, os romei-
ros tiveron que cobixdrense no Auntamen-
to. Alf vironse obrigados a falar, outra ves,
o Sr. Hermida e logo noso querido enxebre
Banet Fontenla. Rematou a festa c’o canto
do hino galego.

De volta en Monforte; 6s sons da gaita,
dIrixironse todos 6 domicilio social da Ir-
mandade da Fala, onde o conselleiro pri-
meiro deu conta 0s ali axuntados do éisito
da xira,

Dinantes de disolvérense,
novo o noso hino,

cantouse de

No proéisimo numero, pubri-
caremos unha sintesis do
programa rexionalista gale-
go, que esquirbira Alfredo
Braiias, fai moitos anos. O
rexionalismo galego some-
llante, irman dos rexionalis-
mos basco e-catalan, é mais
antigo que istes. Non imita-
mos, pois, a ninguén. Galicia
foi a mestra. E o que enton
pediase, pidimol-o nés oxe.
Porque estamos nas mes-
mas... ou pior.

Tamén no proéisimo ntamero
pubricaremos un maxistral
informe de Rodrigo Sanz, un
dos nosos apostoles exem-
prares, que traballan por
amor a Galicia e non por
amor... a Si mesmos; un ma-
xistral informe gue mandou
a Federacion Agraria do Fe-
rrol e Pontedeume, soébor
d’organizacion oficial agri-
cola.»

— — —

LOSTREGOS

SARCASMO E SACRILEXO

por RICARDO CARBALLAL

Rosnﬂa, Curros, Pondal... Tres nomes que
deberan sere sagrados pr’os fillos de Ga-
licia, e invécanos moi a miudo un fato de
desleigados de andorga chea e corazon val-
deiro, coma bandeira de loita prlos seus
fins politicos, e por sere politicos, persoaes.
Non hai auto ou festa galega, sin galego,
onde istes desleigados atépense, que non
fagan a invocazon do finado triunvirato. E,
jpol-a nobre acordanza de Breogdn!, meus
sifiores, falar de Rosalfa, Curros e Pondal,
na lingoa de Castela, conecendo a obra ga-
leguizante que cada un dos tres deixou feita,
e a loita que sostéron por erguer e porpagar
o noso” idioma qu’arrincaron &8s labregos
i-espallaron pol-as vilas—onde si o falan o
non sinten—, coido qu’é un sarcasmo. Invo-
care a Curros e Pondal que a cotlo degora-
ron dfas de redenzén pr'a terra asoballada e
irredenta, os que pregoan un rexionalismo
escravizante que ainda enxugari mais a
nosa terra § centralismo, coido qu’¢ un
sacrilexo.
Esquencido tefio que si Curros e Pondal
viviran, os qu'hoxe invécan-os coma mes-
tres, non-os siguirfan nas suas doutrifias re-

xonalistas, Tampouco iles os ademitirfan

nas suas ffas; istarian con nosco. coma istin
Cabanillas, Rodriguez Gonzdlez, Taibo, Lo-
pez Abente, Ribalta, Cabo Pastor, Francisca
Herrero, todol-os poetas que tefien na sua
lira a corda muda que- tifia a de Curros, e
da que nos falou na ZEucemenda. Falan
d'iles porqu’as cousas que dinse en verso,
non tefien eiqui a importanza das ditas en
prosa. Os poetas na nosa terra, son ademi-
rados pol-a imaxinazén e non pol-o pensa-
mento. En Galicia, serfa unha parvada o
pensare que se repetira o feito de Gabriel
D’Anunzzio en Italia.

Na autualidade témol-a mostra. As poe-
sfas do noso gran poeta da raza, poesias
de loita nas que dinse cousas tan fortes
coma en calquer artigo dos mais valentes de
A Nosa Terra, pubrican-as xornaes que a
ninglin prezo pubricarian un artigo no que
dixérase o mesmo. Recentemente, un xornal
da Cruna, que fir¢nos 4 zamurda, pubricou
a poesia Meu carriiio, de Cabanillas, com’a
cousa mais sinxela do mundo. E o noso
gran poeta df:

iNon collas pra chan alleo!
iNon me leves a Castela

que non quero nada d-ela
xa que arrenegou de nos!

Canta, meu carrifio, canta
a redencidn esquencida

y-0 dor da Terra ferida
de treidores e ladréns,

A y-alma galega dorme,
a santa Ideya estd morta
e tés que ir porta por porta
encendendo os corazons!

Berra por vilas y aldeas,
que hai gque vingal-a inxusticia
dos que tefien a Galicia
axugada c-un cansil.

Enxergo que df algo. Pois coma il dixo
Curros, e coma il dixo Pondal. jA qué pois
invocal-os, quen procrama un rexonalismo
coma o da nova fornada, que non quer a
Galicia mais que pol-o nome pra que lle
vala d’escada pra rubir & meseta, outa cume
dos seus degorosi JjA que pois invocal-os
quen soio busca na porpaganda galeguis-
ta (?) que vai faguer, un meio de nomadia, .
—o da acta non-o vera—xa qu’o outro meio
da zara finouller Fai, e fan a tal invocazdn,
pra engadar 0s parvos, pra escudare trais
de tan sagrados nomes, a cativa intenzén
que tefien pr'a nosa terra. Mais nos conecé-
mol-os de abondo, e quitarémosll’as caretas
05 que con caretas andan. Pra vivire no
ideal rexonalista, non hai que tere tapuxos
nin pensamentos non limpos, qu'o lar gale-
guista € de vidro, e vese dende fora.

Fagan porpagandas pra escravizarnos,
valanse de cantos meios teflan & man pra
destruire a nosa santa obra redentora, cre-
ben d'unha ves a pouca libertade que nos
queda, en mercede 6s seus amos, mais res-
peten a acordanza de nosos mestres fina-
dos, os que a maor devozén que poden
amostrarlles, ¢, soiamente,
non lembrdrense d'iles, qu'as lembranzas
que lles poidan adicar son sarcarmos, e as
oracidéns, sacrilexos.

Seian sinceiros unha soia ves, falen c¢6
corazén na man, e confesen qu’a lexitima, a
verdadeira invocazdn que poden e deben
faguer, non ¢ outra qu'a dos Riestra, Besa-
da, etc., que son-os que loitan e loitaran sin
tomare folgos, por vere a Galicia, 4 Galicia
que tanto queren, libre de... libertadores
coma nosco, da persoalidade galega. [Terra
a nosal
R R R R R R R R R R R S

Peneiy_;ln(lo...

sinxelamente,

| Tﬂmos que reitificar algo do dito por nos
| respeuto 6s Xogos Froraes de Ponteve-
dra, organizados pol-a Provincia, iste colega
que nos parez—xa que vémonos na obriga

de devolverlle os adxetivos de louba que
nos adica—mais culto, ilustrado e ameno
que simpdtico. ;Val a sinceiridade?

Séipanno os leutores: non hai ningunha
poesia festiva antr-os temas, do certime
pontevedrés, Hai, en troques, un Himno a
Galicia e unha poesia galega que tefien que
sere esquirtos no dialecto regional.

{No dialecto regionall La Provincia non
quer contribuire A desgaleguizacion, pro por
iso rindelle culto 6 amo (6 casteldn) e o ga-
lego que se tefia no seu: no papel de criado
distinto. Pois considerandoo dialecto, eisi
resulta.

E «protestamos contra isos, porque 6
«fin e o cabo» non & cabo e o fin—jouh
Francos Rodriguez!—mais vale sabere algo
do galego e algo do casteldn, que non sabe-
re nada do galego e pouco do castelan.

Recomendandolle 6s organizadores dos
Xogos de Pontevedra que- lle dfan unha
olleada 6 programa dos que organizou o
boletin Maruxa, de Compostela,

N'iste programa—dino de gabanza—no
que hai alguns temas en galego, destaca o
que di: «De como el gallego no es dialecto
sino verdadero idioma.»

‘A fixa, queridos compaificiros de La Pro-
VINCIA.

E perdoen os leutores, pol-o tempo que
empregamos en Xogos.

o g

Calquera dirfa—y eisf se nos fixo ouser-
vare—que o telefonema 4 coitos dias vistas

que mandaron uns cantos sifiores d'Ourense
6 Ideal Gallego e & Voz de Galicia da Cru-
fia, era cousa de Picorete—o héroe das re-
voltas telegraficas e telefénicas—traducida 6
galego pol-o rexionalista de outa talla,
Amexeiras. Quen firma 6 derradeiro docu-
mento de tal clds, é coase sempre o autore.

Non fai falla ser vencello, nin socio da
noite, pra decatarse de certas cousas.

E coste que non cubizamos unha moca
d’honore pol-a nosa perspicacia.

Pol-o demais, nin embarullamol-as augas
nin os vifios,

Suum cuigue. Lonxe das nosas paxinas
os arrotos enxebres. Agora que os marcos
fican en baixa...

LS S

El Ideal Gallego, xornal da Crufa, pubri-
cou unha caricatura na que ollabase un dis-
tinto xantar rexionalista a hora dos brindis.
O pé dos xantadores un corno da abundan-
cia co ista lenda: ccredencides». E un home
de levita, falando, somellante a Picorete.

Non enxerguemos ben o senso da carica-

tura. Mais dixeronnos algunhas persoas:
{Vaya un pau pr'os rexionalistas ortodoxos

| que IPalcenden unha facha a Galicia e outra

a San Rafael Gasset, a San Augusto Gon-

zdlez Besada, a San Eduardo Dato, a to-

dol-os vellos politicos causantes do mal

d’Espana contra quenes protesta até Cdrdo-

bal{VayaunhaboadefensadesirmansnaFalal
Moito obrigados, colega.

X 2R

Non nos empoleiramos na trepia para de-
finir ex-cdtedra que o noso galego é o ga-
lego mais correcto; non somos mestres;
somos apenas estudantes que tratamos de
recobrar para o noso idioma—non dialecto,
amigos—o que ten acubillado pol-o tempo
de desuso como lengua literarea. Ademeti-
mos de bon grado as leucids que nos quei-
ran dar os mais sabidos. Vexan si somos
modestos. E xa que os compaiiciros de La
Provincia usan con nosco a franqueza de
nos decir que falamos un galego recastado
de portugués—e lles agradecemos a adver-
tencia=-debemos nés correspondetlles po-
néndoos en aviso de gne vefien empregan-
do eles un casteldn recastado de chino no
titular da seccién que de cote adican as
amonestacids coma a que nos fan:

«Protestamos de...» jdecatironse os no-
sos mestres de que con esa frase din ca-
si o contrario do que pretenden decir? Se
non nos toman a mal o consello recomenda-
rfamoslles que puxesen «Protestamos con-
Zra...» que € como se di en casteldn.

De adeministracion: Pol-o moito
orixinal, non pubricamos até o préisimo ni-
mero a Correspondenza adeministrativa.

Pregamos 6s suscritores que tefien tri-
mestre finado, mdndennos o importe pol-o
xiro postal.

. FOLLAS NOVAS

C}{)NZALO Lépez Abente, noso querido

amzigo, colaborador e trmdn na cawsa
galeguista, agasallounos ¢'un exemprar do
novo libro de versos de que il é autore, no-
meado «Alento da Raza». Iste libro leva
un prolego d’Awrelio Ribalta, do mestre
Ribalta, dino da mais fonda gabanza go-
rimosa.

Gonzdlo Lopez Abente, acusa agora nos
Nnovas follas tod'a sum forte persoulidade.
0 poeta de «Escumas da ribeira» devén su-
perado en « Alento da Raza». Fermosos son
cogse todol-os versos diste libro; coase fo-
dos ispiradisimos. Algiuns xeninles.

Inda que ceibas as poesias do volume de

que falamos, nlelas latexa wunha soma an- |

testral que as azunta a todas, coma si fo-
sen difrentes cantos d'un soyo poema: o
Poemu da Terra e da Raza. A wverdudeira

Musa de Lopez Abente, € a costa brava e |

Verdecente de Bergantifios, onde Pondul
ol 0s queizumes dos pinos que lle trouwe-
Yon sona. Lopez Abente é un namorado do
Mar, e refrexa sew amore Mos Seus versos,
ton xeitos ademirvabres. Tamén canta ds
banilleivas de Camarifias con moita ga-
lanurg o afeuto. Hui na liva do poeta de

Gionzalo Lopez Ahente

ALENTO DA RAZA

-2 PROLEGO DE :-:
AURELIO RIBALTA

Mugia todal-as cordas. <Alento da Raza»
e un libro no que se olla unha sinzela uni-
dade. Conto afeuta @ personlidade da nosa
patria natural ali s'atopa. Ten tamén
tod’o corido e tod'a craridade que caraite-
riza 63 poetas modernos. Pertenece 4 nova
escola poética galega, na que é mestre Ca-

| bamillas. Isto, n'ostante, non quer decire
que Lopez Abente imite 6 autore de «Ven-
to Mareiros Lopez Abente ften a suam per-
soalidade propia, persoalidade inconfunds:-
bre de fillo das terras bergantifidns. Pol-a
forteza, pol-a bavilidd, pol-o Ilinguaxe,
amostra o logar do sew nacimento. Pol-a
wspivacion, dixéras e que bem conbeese que
¢ purente de Pondal.

0 Parnaso galego, estd d’embora. « Alen-
to da Razas ¢ un novo libro notabre que
ben a enviguecelo; un nove libro que ficard
olldndose en todal-as libreirias dos enxe-
bres e nas casas de cantas persoas sexan
donas de bo gusto.

Lopez Abente é un gran poeta, jouh im-
béciles escravizados pol-os @uicios alleos
que coidades que dimpois de Curros, Rosa-
lia, Pondal, Lamas, etc., non naceron nwo-
105 vates capaces de superal-os!

Ouwideo, desleigados sepultureivos da
fala Gualega, que honovades com rwin in-
tenciém a poesia dos nosos poetas mortos,
pra abafor o estimolo da . zuventude, des-
botandoa dos cantos enxebres.

Mas o cAlento da Raza» é inmortal.

LIT. E IMP, ROEL.—CORURNA,

.

A NOSA TERRA

FILLOS DE 1. BARCELO ( 5. ea C.)

MALAGA

Cosecheiros, esportadores de viiios seleitos
da Espaiia, oxén, anisados, ron, cofiac, ete.
Son os tnicos donos das marcas de moito

ereto e sona chamadas
ANiS DOUS MONOS
RON LA LUCIE
OXEN SUPERFINO

LABREGOS:

Si queredes encoutar a peste das patacas,
vacelos (vides), hortalizas, ete., e doblar a
colleita d'agueles pro

i o oo, SULFATO DE GOBRE

Pedide prezos e condicids s

Grandes Almacés de Feereterfa, Vidros ¢ Pinfuras

DE

Romero Hermanos
Concepeién Arenal, 1 e 3; Iglesia, 50 e 92,

e Canalejas, 77

PABRICH DE BISELAR, GRABAR
B DECORAR CRISTAL

Espellos de Venecia e de tocador, lisos e
biselados,

Rétulos grabados e vidreiras artisticas.

Lias de grandes tamafios e grosuras,

Vidros impresos e de todal-as cras.

Baldosas pra pisos.

Narciso F. Pereira
ORZAN, 76 E SOCORRO, 37 E 39

Pra encargos, na Crufia, riia do Orzén, 144 FEERROL A CRUNA
PEDIDE SEMPRE H. LA PALOMA | VIS BRANCOS § TINTOS
— DE — . '!VGH'O: rnc?ya fino. ‘
CHOCOLATES BRANDARIL| Eemon Morandeira | S GHess Soii wnitee

YENDENSE EN TODOL-0S COMERCI0S
0" ULTRAMARINOS

Earique Brandariz y C."

Ronda da Coruiia, 22. — LUGO

Este espréndido establecimento, si-
tuado no mais céntrico da poboacién,
axeitado & outura dos millores da sua
cras, conta con espazosas e aireadas ha-
bitazons, boa e abundante mesa, un ser-
vizo puntnal i esmerado, e asistenza fa-
cultativa pol-o enxebre e renomado dou-
tor A. Otero.

Fonte de San Antdn, 20 - Santiago

Botella sin casco: 0'65 ptas.
Pedidos: W. LOSADA
HOTEL CONTINENTAL

0s “Previsores do Porvir”
SOCIEDA NODELD, BSPELLO DE PATRIOTISY

Chegan a 42 miilos de peselas de aferre
en doce anos

A sua representeeion na Cruifia, ten as ofici-
nas no nimero 45-2.°, da ria Real,

CONTOS GALLEGOS

=
ASIEUMEDRE

Pol-a cativa cantidd de dous reas podedes
ter risa unha semana enteira,
Véndese na Libreiria de Lino,

LEUTORES:

Quen queira ter un traxe béo e xeitoso, e
que lle coste pouco difieiro, qu'd faga na xas-
treria de

Xosé Varela

CIRCO, 16-BAIX0—-VIGO

NAZONALISMO GALLEGO

A NOSA AFIRMACION REXIONAL
(2.2 EDICION)

Librifio ben imprentado nos modernos talleres ds
«Voz de Galicias eon xuicios e opinits de Rodrigo Sanz
Porteiro, Banet, Fontenla, Calvo, Casares, etc., per An-
thn Villar Ponte.

Véndese a 50 eéntimos.— Os pedidos fardnse 6 aunto-
re, no Rego d‘Augsa, 4-1.0 — fia, — O8 soscritores
d‘este boletin poderén adquirilo & mitade do prezo sifia-

lado.

COMPAGNIE GENERALE TRANSATLANTIOUE

VAPORES CORREOS DE GRAN VELOCIDADE

SERVICIOS DIREITOS DENDE O PORTO DA CRUNA

Para 4 Habana, Veracriis, Porto Rico, Santiago de Cuba, Nova Orleans, Nova York e combinacién pol-o ferrocarril para

calquera punto dos Estados Unidos.

Ademite pasaxeiros de primeira (varias categorias), segunda, preferencia e terceira clds, e carga.

Os emigrantes e todol-os equipaxes, son levados a bordo por conta da Compafiia.

Para toda clds’

D.

d‘informes sébor de datas de saida, precios do pasaxe e tipos de flete, dirixirse 6 seu Consignatario

Nicandre Farina

Ria de Compostela, esquina & Praza de Lugo

NOTA. — Quedan sin efeito todal-as tarxetas de visita, pois non se deixa entrare a bordo.




